
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯৮
সিরাজদ্দৌলা।





দ্দৌলা কেন,—নিতান্ত নিরীহভাব দরিদ্র গৃহস্থের পক্ষেও, সেরূপ ক্ষেত্রে আত্মসংবরণ করা সহজ হইত না।

 ইংলণ্ডের ধর্মযাজক ও ধর্মানুপ্রাণিত নরনারী এক সময়ে স্বদেশের অনুদার রাজশাসনের তীব্র কশাঘাত সহ করিতে অক্ষম হইয়া, চিরজীবনের জন্য স্বদেশ প্রজাতির মায়ামমতা বিসর্জন দিয়া, জন্মভূমির পবিত্র সীমা উল্লঙ্ঘন করিয়া, দলে দলে গৃহতাড়িত শীর্ণ কুকুরের ন্যায় আমেরিকার নবাবিকৃত উর্বর ক্ষেত্রে ভয়ে ভয়ে পাদবিক্ষেপ করিয়াছিলেন। তাঁহাদের সে দিনের দুঃখকাহিনী স্মরণ করিয়া আমেরিকার ইতিহাস-লেখক জীবন্ত ভাষায় ইতিহাস লিখিয়া গিয়াছেন।[১] ইউরোপের সে অনুদায় শাসন চলিয়া গিয়াছে। একদিন স্বহারা গৃহষ্ঠাড়িত হইয়া শত ক্লেশে অসভ্য দেশে জীবনবিসর্জন করিয়াছিলেন, এখন ইউরোপে “আমেরিকার তীর্থযাত্রী” বলিয়া তাহাদের স্মৃতির কতই সমাদর! কিন্তু সেই সকল তীর্থযাত্রী ধর্মযাজকগণ এবং ধর্মানুপ্রাণিত প্রবীণ ইংরাজগণ একবার আমেরিকার সাগর-চুম্বিত শান্ত, শীতল, উদার রাজ্যে অতিথির বেশে আশ্রয়লাভ করিয়া, পরক্ষণেই সে দেশের আশ্রয়দাতা আদিম অধিবাসীদিগকে দিনে দিনে রহিয়া রহিয়া কিরূপভাবে ধনে বংশে বিনাশ করিয়াছিলেন,—কৈ, ইতিহাস তু তাহার জন্য একবারও শিহরিয়া উঠে নাই। তাহাদের তুলনায় অপরিণামদর্শী সিরাজদ্দৌলার এই হত্যাপরাধ কি বড়ই দুরপনেয়?


	↑ Bancroft's History of the United States.

		 এই পাতা শেষ সম্পাদিত হয়েছে ২১:০৮টার সময়, ১০ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

